
i

Atụmatụ ọgụgụ akwụkwọ nke ndị ogo nta a bụ aka ọrụ nke ndị ọka mmụta na ọkachamara 
n’okpuru ụlọọrụ ndị Nigerian Educational Research and Development Council (NERDC) 
nakwa atụmatụ mwulite mmụta nke ụlọọrụ The Initiative nke ụlọọrụ USAID na-akwado. 
Aha ndị so depụta akwụkwọ a dị n’ihu akwụkwọ iii. Ọkankụzi Ismai’l Junaidu, onye ode 
akwụkwọ ukwu NERDC, onye kwadoro atụmatụ a site na mbido ruo na ngwụcha ya. Denise 
O’Toole na Dr. Nura Ibrahim nke ụlọọrụ United States Agency for International Develop-
ment (USAID) onye nyere ndụmọdụ ndị dị mkpa n’ogo niile nke atụmatụ ọrụ a. Nurudeen 
Lawal, Lydia Ezihe Onuoha, Dr. Mark Hamilton, Zahra’u Abubakar Maishanu, Zaliha Na-
siruddeen Bello, Joy du Plessis, Mary Sugrue, na Corrie Blankenbeckler nyere ntụzi aka 
pụrụ iche banyere ọgụgụ a. SIL International weere akọrọngwa SynPhony ọlọrọohụrụ 
wee kwado mwulite akwụkwọ nhazi usoro ihe ọmụmụ ndị a chọrọ ga-enye aka n’ịgbazi 
usoro odide akwụkwọ ọgụgụ ọhụrụ a. Dr. Nasir M. Baba bụ onye nchịkọta, ebe Opeyemi 
Ogunleye hụrụ maka ihe ọmụmụ nke igwe okwu ICT nke veshual wọkshọọp. Ndị sere ihe 
osise bụ Godwin Ondoma, Samson Lawrence, Christian Ikpe, na Aliyu Sani. John Akanbi 
Nhorj, Aliyu Sani, Ernest Ibe na Uche idu mere ngosipụta ngwa nkụzi.

Nkwupụrụ

Okwu Mmalite 
Ime nke ọma n’ụlọakwụkwọ anaghị adị mfe ma ọ bụrụ na ụmụakwụkwọ amaghị ka e si agụ. 
N’agbanyeghị, ọgụgụ anaghị eme na ndapụta. Ụmụakwụkwọ na-amụ ka e si agụ site n’usoro 
ọgụgụ doro anya a haziri ahazi, nke ndị nwere nkwado nke ndị nchịkọta ụlọakwụkwọ, ndị 
nkụzi, nne na nna nakwa ndị ọzọ mejupụtara ezinụlọ. Nchọcha nke e mere banyere ọgụgụ 
n’ogo nta n’ụlọakwụkwọ dị n’obodo Naịjirịa gosịrị na ọnụọgụgụ ụmụaka ndị nwere nka 
ọgụgụ dị ntakịrị. Ndị ọkachamara n’ọrụ nhazi usoro ihe ọmụmụ na nkụzi ma mkpa ọ dị ime 
ngwangwa  kwalite atụmatụ ọgụgụ, ọbụladị karịa mbọ ndị ahụ mịtara mkpụrụ nke nyeere 
ọtụtụ steeti ndị asụsụ Hausa aka n’ịkwalite ntozuoke ndị nkụzi anyị n’ịkụzi ọgụgụ otu ga-
amịta mkpụrụ na steeti niile dị n’ala Naịjirịa. N’ibunye ụlọọrụ  United States Agency for 
International Development (USAID) abọ ekele na nkwado ndị obodo America, steeti ndị na-
asụ Igbo na mpaghara Ọwụwa anyanwụ nke Naịjirịa , e tinyela uchu n’ịgbakọta aka n’ọrụ 
nke ha na ụlọọrụ The Initative n’imepụta akwụkwọ nkụzi na ọmụmụihe ndị a dị kpoo nakwa 
itinye n’ọrụ  nke akwụkwọ  Ka Anyị Gụọ! maka ọdịmma nke ụmụakwụkwọ na ndị nkụzi ndị 
sitere n’ogo P1 ruo P3.

Atụmatụ a bịara n’oge dị mma, anyị kwadokwara ya nke ọma. Ebe ọ bụ na nlekwasịanya nke 
mba ụwa na mmụta bụ ịkwalite ogo ọgụgụ ụmụakwụkwọ, obodo Naịjirịa bụ onye mgbakọ aka 
tinyere uchu na mbọ a. Akwụkwọ Ka Anyị Gụọ! a, ka e depụtara na gbakwasịrị ukwụ n’usoro 
ọkachamara nke mba ụwa nke gbadoro ụkwụ na ọtụtụ ndị ọkachamara na nkụzi nhazi usoro 
ọmụmụihe na asụsụ Igbo, ndị sitere na steeti dị iche iche na Naịjirịa. Ndepụta akwụkwọ a 
gbadoro ụkwụ na nchịko̩ta nchọpụta e mere banyere nkụzi ọgụgụ, nke a chọpụtara na ọ dị 
ire n’ala Naịjiria, nakwa ọtụtụ mba ụwa ndị ọzọ.

Dịka ndị ọrụ nkụzi ọgụgụ, ndị nkụzi bụ isi sekpụ ntị n’ịhụ na atụmatụ akwụkwọ Ka Anyị Gụọ! 
a mịtara ezi mkpụrụ. Ọ dị oke mkpa na ndị niile nwere aka oke na mmụta gbara mbọ iji hụ na 
ndị nkụzi praịmarị nwetara nkwado ha chọrọ iji nyere ụmụakwụkwọ aka ka ha mụta ọgụgụ. 
Iji nweta mbunuche mbọ a, ndị nkụzi ga na-eduzi ma kwalitekwa ụmụakwụkwọ ka ha na-
agụ ma na-edekwa n’ụlọakwụkwọ nakwa n’ụlọ ha dị iche iche. Ọrụ dịịrị ndị nne na nna (ndị 
na-elekọta ụmụaka) bụ ịkwado ụmụakwụkwọ n’ọgụgụ na odide n’ụlọ kwa ụbọchị. Ndị nne 
na nna ga-ahụkwa na ụmụ ha gara ụlọakwụkwọ n’oge kwa ụbọchị, dịkwa njikere ịmụ ihe. 
Nke ka nke, ndị nne na nna ga-enye aka hụ na ha wulitere mmasị ọgụgụ n’ụmụ ha. E wezuga 
ogo nkụzi, ọ bụ inwe mmasị ọgụgụ na-akwado ma na-akpalite mmụọ ụmụaka ka ha bụrụ ndị 
ụbụrụ ga-enwugide ọkụ na mmụta, iji hụ na ha gara n’ihu n’ụlọakwụkwọ nakwa na ndụ ha, 
mgbe ha gụchara akwụkwọ.

Ndị nchịkọta mmụta n’ogo steeti ga-agba mbọ hụ na ha zụtaara ma keekwara ụlọakwụkwọ, 
ndị nkụzi na ụmụakwụkwọ akwụkwọ a mara mma ma dịkwa oke mkpa. Inye ndị nkụzi 
praịmarị anyị ohere ka ha nweta ọzụzụ, nduzi na ntụzi aka ndị ọkachamara kwa mgbe kwa 
mgbe bụ ọrụ dịịrị ndị isi nchịkọta  ọmụmụ na steeti ọbụla, nke a dị oke mkpa maka ọganihu 
akwụkwọ a bụ Ka Anyị Gụọ!. Ụmụafọ Naịjirịa niile nwere oke na ọrụ na mbọ a, onye ọbụla 
ga-arụrịrị ọrụ ruuru ya ịhụ na-akwadosiri ike ewumewu mmụta a dị oke mkpa, nke bụ maka 
ọdimma ụmụ anyị n’ọmụmụ ha taa na ọmụmụ ha n’ọdịnihu. A kwadosiri ndị nkụzi ike ka ha 
gbaa mbọ hụ na ha na ụmụakwụkwọ ha na-agụ akwụkwọ ndị a kwa ụbọchị, nke bụ ntọala eji 
ewulite nka ọgụgụ n’oge. Ọ bụrụ na anyị gbasoro nzọmụkwụ ndị a, enwere m olileanya na 
ụmụ anyị, ime obodo anyị na ala Naịjirịa ga-enwe ọganihu ma dịkwa ezigbo mma n’ọdịnihu.

Prof. Ismail Junaidu

Nnukwu Odeakwụkwọ 
Nigerian Educational Research and Development Council

Ndubata
E dere akwụkwọ a ka ụmụakwụkwọ nọ n’afọ atọ nke mbụ nke praịmarị nka ọgụgụ ha ga-eji 
amụta ka e si agụ ihe ọgụgụ nke ọma. Achọpụtara na ọnụọgụgụ ụmụakwụkwọ ndị maara 
ka e si agụ ihe ọgụgụ n’olu asụsụ nne ha n’ụlọakwụkwọ ndị nọ na mpaghara Ugwu nke 
Naịjirịa dị ntakịrị. N’ezie, nchọcha  e mere na mba ụwa niile gosịrị na ndị nkụzi amarala 
nke a: oge ụmụakwụkwọ ndị ogo nta mụtara ka e si agụ ihe ọgụgụ were were ma nwee 
ezi nghọta n’asụsụ nne ha, ime nke ọma na-agụmakwụkwọ ha n’ụlọakwụkwọ ha dị ire. 
Dika ụmụakwụkwọ na-eto, nka ọgụgụ ha nwetara oge ha malitere ịga ụlọakwụkwọ ọhụụ 
na-enyere ha aka ma na-akwadokwa ha n’ọmụmụihe n’asụsụ ndị ọzọ. N’ịga n’ihu, inweta 
nka ọgụgụ n’oge na-akwado ọmụmụihe na ngalaba ọmụmụihe ndị ọzọ, nke inwe ike igụ ihe 
ọgugụ dị oke mkpa na ya. Ọ bụ ogo nkụzi na nduzi ụmụakwụkwọ nwetara n’ụlọakwụkwọ  
na-apụta ihe n’ogo ọgụgụ ihe ha.

Mmasị na amamihe, nka, mkpebi, ịdị uchu na njikere onye nkụzi ime ka e nwee nwulite 
ezi ọgụgụ ga-eme ka atụmatụ ọgụgụ a nwee ọganihu. Iji mee ka mkpebi ịdị uchu na njik-
ere ịrụ ọrụ a dịgịde, a chọrọ nkwado ndị nne na nna na nke ndị obodo. Ọ bụ ọrụ ndị nne 
na nna ịhụ na ọmụmụ na-aga n’ihu ya na nkwado si n’aka ndị agbataobi ụlọakwụkwọ. A 
ga-enyerịrị nwa akwụkwọ ọbụla otu akwụkwọ ọ ga na-agụ iji kwalite ọgụgụ. Ndị nkụzi na 
ndị isi ha ga-agba mbọ hụ na-enyere ụmụakwụkwọ akwụkwọ ndị a ka ha na-agụ, ọ bụghị 
idowe ha ebe ọzọ ana agaghị agụ ha agụ. A ga-enye akwụkwọ ndị a n’efu, ka ụmụakwụkwọ 
nwee ohere na ngwa  ha ga-eji eme nke ọma. A ga-akwadosi ụmụakwụkwọ ike ka ha were 
akwụkwọ ha laa n’ụlọ ma ụlọakwụkwọ gbasaa kwa ụbọchị. Ndị nne na nna n’aka nke ha 
ga-ahụ na ha nyeere ụmụ ha aka ime ihe omume dị n’akwụkwọ ha, hụkwa na ha ghọtara 
ma gbasoro ọmụmaatụ ihe omume ụlọ e nyere. Ndị nne na nna ga na-agụpụtara ụmụ ha 
ihe ọgụgụ, geekwa ụmụ ha ntị ka ha na-agụpụta ihe ọgụgụ, kọrịta akụkọ ma kwadokwa 
ụmụ ha n’odide, site n’ide ihe kwa ụbọchị. Nke a ga-eme ka ụmụaka nwee ọganihu, ka ha 
na-eto, na-enweta nka na mkpali – nwee mmasị ịgụ ihe ọgụgụ - gụọ ma na-agụkwa nke 
ọma.

E dere akwụkwkọ a, buru n’uche na onye ọbụla nọ na ndụ nwatakịrị ọbụla nwere ọrụ dị 
oke mkpa ọ ga-arụ n’ịkwado ụmụaka n’ọmụmụ ihe ọgụgụ, dị ezigbo mkpa n’ogo praịmarị 
nke nta. Ndị nkụzi na nne na nna, na-arụ ọrụ pụrụ iche ma dịkwa ezigbo mkpa, dịka 
e kwupụtara ebe a. N’agbanyeghị, ha ga-enwe mkpebi ikwadosi ọmụmụ ụmụaka ike. 
Akwụkwọ a nyere ohere mbido, ọ bụ akwụkwọ ntọala nke ụmụaka niile ga-esi na ya bụrụ 
ndị maara ka e si agụ ịhe ọgụgụ ma na-amụtakwa ihe nke ọma na ndụ ha niile.    

Taam 1
Izu Ụka 1 - 10

Taam 1 Izu Ụka 1 Ihe Ọmụmụ  1 na 2

Ụlọ Anyị
Adaobi nwere ụmụnne anọ.
O nwere ụmụnne nwoke abụọ na.
Ha bi n’Aba.
Nna Adaobi nwere ụlọ n’elu ugwu.
Adaobi na ezinụlọ ya bi n’ụlọ elu.
E tere ụlọ ahụ agba mmee mmee.
Ha nwere njụ oyi.
Ụlọ ahụ mara mma.

Taam 1 Izu Ụka 1 Ihe Ọmụmụ  1 na 2

n’elu   n’Aba    n’oche  n’ụlọ  n’ahụ

n’elu   n’Aba   n’oche  n’ụlọ  n’ahụ

n’elu   n’Aba    n’oche   n’ụlọ  n’ahụ

Ihe Ọmụmụ  1

Taam 1 Izu Ụka 1 Ihe Ọmụmụ  1 na 2

nelu   nAba   noche   nụlọ   nahụ

nelu   nAba   noche   nụlọ   nahụ

Ihe Ọmụmụ  2

Taam 1 Izu Ụka 1 Ihe Ọmụmụ  3 na 4

Nwata Na-Eje Ozi N’Ụlọ
Taa bụ Satọdee.
Amaka na-eje ozi dị iche iche n’ụlọ.
Ọ na-echu mmiri.
Ọ na-aza ụlọ n’ụtụtụ.
Amaka na-asakwa efere n’ehihie.
O mechaa, ọ ga-asa akwa akwụkwọ ya.
Amaka na-edowe ebe niile ọcha.
Nne na nna ya ji ya eme ọnụ.

Taam 1 Izu Ụka 1 Ihe Ọmụmụ  3 na 4

n’ụlọ n’ụtụtụ n’ehihie n’ime n’akụkụ

n’ụlọ n’ụtụtụ n’ehihie n’ime n’akụkụ

n’ụlọ n’ụtụtụ n’ehihie n’ime n’akụkụ

Ihe Ọmụmụ  3



7

Taam 1 Izu Ụka 1 Ihe Ọmụmụ  3 na 4

nụlọ   nụtụtụ   nehihie   nime   nakụkụ

nụlọ   nụtụtụ   nehihie   nime   nakụkụ

Ihe Ọmụmụ  4



8

Taam 1 Izu Ụka 2 Ihe Ọmụmụ  1 na 2

Ọrụ ụmụaka n’ụlọ
Aha m bụ Nnenna Okeke.
Anyị dị ụmụnne atọ n’ụlọ.
Anyị nwere ọrụ dị iche iche n’ụlọ.
Ngọzị na-aza ụlọ.
Emeka na-ehicha ụlọ.
Ana m asa efere.
Anyị na-edowe gburugburu anyị ọcha.
Idowe ụlọ ọcha na-eweta ahụike.



9

Taam 1 Izu Ụka 2 Ihe Ọmụmụ  1 na 2

na-aza  na-ehicha  na-eme  na-edowe na-eweta

na-aza  na-ehicha  na-eme  na-edowe na-eweta

na-aza  na-ehicha  na-eme  na-edowe na-eweta

Ihe Ọmụmụ  1



10

Taam 1 Izu Ụka 2 Ihe Ọmụmụ  1 na 2

naaza   naehicha   naeme  naedowe  naeweta

naaza   naehicha   naeme  naedowe  naeweta

Ihe Ọmụmụ  2



11

Taam 1 Izu Ụka 2 Ihe Ọmụmụ  3 na 4

Ụlọ dị iche iche
Ụlọ dị mkpa na ndụ nmadụ.
Ụlọ bụ ebe anyị na-alaba ma chi jie.
E nwere ụlọ akịrịka.
E nwekwara ụlọ gbamgbam.
Ụlọ na-ekpuchi anyị.
Ọ na-echekwa anyị site na mmiri na anwụ.
Obi na-eru onye ọbụla nwere ụlọ ala.



12

Taam 1 Izu Ụka 2 Ihe Ọmụmụ  3 na 4

ga-agba   ga-abịa   na-aza  na-eru  na-alaba

ga-agba   ga-abịa   na-aza  na-eru  na-alaba

ga-agba   ga-abịa   na-aza  na-eru  na-alaba

Ihe Ọmụmụ  3



13

Taam 1 Izu Ụka 2 Ihe Ọmụmụ  3 na 4

gaagba   gaabịa   naaza  naeru  naalaba

gaagba   gaabịa   naaza  naeru  naalaba

Ihe Ọmụmụ  4



14

Taam 1 Izu Ụka 3 Ihe Ọmụmụ  1 na 2

Nne m
Aha nne m bụ Aṅụrịka. Nne m dị 
ọcha ma too ogologo. Ọ na-azụ 
ahịa ji. Ọ na-erekwa mmanụ aṅụ 
na akị. Nne m nwere ụlọ elu abụọ 
n’Aba. O nwekwara ebe ọ na-azụ 
ọkụkọ. Ọ na-erete ego n’ọkụkọ ya. 
Nne m bụ nwaanyị na-agba mbọ.



15

Taam 1 Izu Ụka 3 Ihe Ọmụmụ  1 na 2

Aha nne m bụ Aṅụrịka. Ana m 
ata akị. 

Ihe Ọmụmụ  1



16

Taam 1 Izu Ụka 3 Ihe Ọmụmụ  1 na 2

Ihe Ọmụmụ  2



17

Taam 1 Izu Ụka 3 Ihe Ọmụmụ  3 na 4

Ụlọ Nna M
Ụlọ bụ ebe obibi. E nwere ụdị ụlọ 
dị iche iche. Nna m nwere nnukwu 
ụlọ. Ụlọ nna m bụ ụlọ ala. Ụlọ nna m 
mara mma. E tere ya agba ọcha. O 
nwere ọnụ ụlọ anọ.  Ụlọ nna m dị nso 
n’ụlọakwụkwọ anyị.



18

Taam 1 Izu Ụka 3 Ihe Ọmụmụ  3 na 4

Anyị tara ọka na ube. Nneka 
gara ụka. 

Ihe Ọmụmụ  3



19

Taam 1 Izu Ụka 3 Ihe Ọmụmụ  3 na 4

Ihe Ọmụmụ  4



20

Taam 1 Izu Ụka 4 Ihe Ọmụmụ  1 na 2

Ezinụlọ Amadị
Amadị bụ nwoke a maara nke ọma 
n’obodo. Ọ bụ onye nkụzi. Aha nwunye 
ya bụ Uju. Uju na-azụ ahịa. Chika na 
Ikenna bụ ụmụ ha. Ha na-akpa ezi 
agwa. Uju na Amadị zụrụ ụmụ ha nke 
ọma. Amadị na-elekọta ezinụlọ ya nke 
ọma. 



21

Taam 1 Izu Ụka 4 Ihe Ọmụmụ  1 na 2

Ngozi bụ onye nkụzi. Nneka 
na-azụ ahịa. 

Ihe Ọmụmụ  1



22

Taam 1 Izu Ụka 4 Ihe Ọmụmụ  1 na 2

Ihe Ọmụmụ  2



23

Taam 1 Izu Ụka 4 Ihe Ọmụmụ  3 na 4

Ezinụlọ Udoka
Aha m bụ maazi Udoka. E nwere m 
ụmụnne abụọ. Ada nne anyị bụ dọkịta 
Nnenna. Di ọkpara anyị bụ injinia 
Ibe. Nwanne m nwaanyị bi n’Enugwu.  
Nwanne m nwoke bi na Jọs. A mụrụ 
anyị niile na Legọọsụ. Anyị hụrụ onwe 
anyị n’anya.



24

Taam 1 Izu Ụka 4 Ihe Ọmụmụ  3 na 4

A mụrụ anyị niile na Legọọsụ. 
Anyị hụrụ onwe anyị n’anya.

Ihe Ọmụmụ  3



25

Taam 1 Izu Ụka 4 Ihe Ọmụmụ  3 na 4

Ihe Ọmụmụ  4



26

Taam 1 Izu Ụka 5

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Aha m bụ Nnenna Okeke.
Anyị dị ụmụnne atọ n’ụlọ.
Anyị nwere ọrụ dị iche iche n’ụlọ.
Ngọzị na-aza ụlọ.
Emeka na-ehicha ụlọ.
Ana m asa efere.
Anyị na-edowe gburugburu ụlọ anyị ọcha.
Idowe ụlọ ọcha na-eweta ahụike.

Ajụjụ:
1.	 Ụmụaka ole ka e nwere n’ezinụlọ 

Nnenna?
2.	 Kedụ ndị mejupụtara ezinụlọ?
3.	 Kedụ ọrụ nne na nna na-arụ n’ezinụlọ?

na-ehicha n’elu na-eweta n’oche na-eweta

Ọnụọgụgụ mkpụrụokwu e 
detete



27

Taam 1 Izu Ụka 6 Ihe Ọmụmụ  1 na 2

Ezigbo Enyi Abụọ
Ndidi na Amara bụ enyi. Ha hụrụ 
onwe ha n’anya. Ọ dịghị onye obi 
na-adị mma ma ọ hụghị ibe ya. Ndidi 
ji ahụekere, oroma na akị bekee bịa 
akwụkwọ. Ya na Amara ga-eke ihe 
oriri ndị a n’oge egwuregwu. N’ezie, 
ha hụrụ onwe ha n’anya.



28

Taam 1 Izu Ụka 6 Ihe Ọmụmụ  1 na 2

Ndidi, Amara, Obi na Ejike bụ enyi. 

Ihe Ọmụmụ  1

Taam 1 Izu Ụka 6 Ihe Ọmụmụ  1 na 2

Ihe Ọmụmụ  2



30

Taam 1 Izu Ụka 6 Ihe Ọmụmụ  3 na 4

Ezi Enyi
Nnenna na Nneọma si otu obodo. Ha 
nwere ezi mmekọrịta. N’ihi nke a, ha 
achọghị ihe ọbụla ikewa ha. Nnenna 
nwere otu aha ọ na-akpọ Nneọma. Ọ 
na-akpọ ya Ezi Enyi M. Aha a na-amasị 
Nneọma nke ukwuu. Nne, nna na 
ụmụnne ha kwadoro enyi ha abụọ.



31

Taam 1 Izu Ụka 6 Ihe Ọmụmụ  3 na 4

Nneka bịara, mana Uju anọghị ya. 

Ihe Ọmụmụ  3



32

Taam 1 Izu Ụka 6 Ihe Ọmụmụ  3 na 4

Ihe Ọmụmụ  4



33

Taam 1 Izu Ụka 7 Ihe Ọmụmụ  1 na 2

Ada na ndị enyi ya
Ada nwere ndị  enyi atọ. Aha ha 
bụ Nneka, Zainab na Tope. Aha 
ụlọakwụkwọ ha bụ Yuniti Mọntesọri 
Praịmarị Skuulu, Abuja. Ha nọ na 
klaasị nke atọ. Nne  ha  zụtaara  ha 
akpụkpọ ụkwụ, akwụkwọ na mkpịsị 
odee. Ndị enyi atọ a ma akwụkwọ. Ha 
na-abịakwa akwụkwọ n’oge.



34

Taam 1 Izu Ụka 7 Ihe Ọmụmụ  1 na 2

Nwanne m siri ofe egwusi, ofe 
onugbu na ụkwa.

Ihe Ọmụmụ  1



35

Taam 1 Izu Ụka 7 Ihe Ọmụmụ  1 na 2

Ihe Ọmụmụ  2



36

Taam 1 Izu Ụka 7 Ihe Ọmụmụ  3 na 4

Nneka, Amina na Opeyemi
Nneka, Amina na Opeyemi bụ ezigbo 
enyi. Nneka bụ onye steeti Imo. Amina 
bụ onye steeti Kano, ebe Opeyemi bụ 
onye steeti Ogun. Ha atọ nọ n’otu klaasị. 
Ha nọchitere ụlọakwụkwọ ha n’asọmpi 
egwu bọọlụ. Ha butere iko ọlaedo. E 
nyekwara ha ọtụtụ ihe onyinye.



37

Taam 1 Izu Ụka 7 Ihe Ọmụmụ  3 na 4

Dọkịta nyere ya panadọl, 
ọgwụ ịba na ọgwụ mmiri.

Ihe Ọmụmụ  3



38

Taam 1 Izu Ụka 7 Ihe Ọmụmụ  3 na 4

Ihe Ọmụmụ  4



39

Taam 1 Izu Ụka 8 Ihe Ọmụmụ  1 na 2

Akpa Akwụkwọ Ujunwa
Ujunwa na-ebu akpa ya aga akwụkwọ 
ụbọchị niile. Ọ na-anya ya n’azụ. 
Ọtụtụ ihe dị n’ime akpa Ujunwa.  Ihe 
di ka akwụkwọ iri na atọ, mkpịsị odee 
abụọ, na otu rula dị n’ime akpa ahụ. 
Ọ na-amasị Ujunwa ibu akpa akwụkwọ 
ya aga akwụkwọ. Ọ na-amasịkwa ya 
ịga akwụkwọ. 



40

Taam 1 Izu Ụka 8 Ihe Ọmụmụ  1 na 2

Ihe di ka akwụkwọ iri na atọ, 
mkpịsị odee abụọ, na otu rula 
n’ime akpa ahụ.

Ihe Ọmụmụ  1



41

Taam 1 Izu Ụka 8 Ihe Ọmụmụ  1 na 2

Ihe Ọmụmụ  2



42

Taam 1 Izu Ụka 8 Ihe Ọmụmụ  3 na 4

Ehi Maazị Njọkụ
Maazị Njọkụ nwere ehi iri abụọ na 
anọ. Ehi asatọ n’ime ha bụ oke ehi, ebe 
ndị ọzọ bụ nwunye ehi. O nwere ehi 
ọcha, ehi na-acha aja aja na ndị tụrụ 
agwa ojii. Ehi ndị dị ọcha dị iri. Maazị 
Njọkụ na-elekọta ehi ndị a anya nke 
ọma.



43

Taam 1 Izu Ụka 8 Ihe Ọmụmụ  3 na 4

Ehi asatọ n’ime ha bụ oke ehi, 
ebe ndị ọzọ bụ nwunye ehi.

Ihe Ọmụmụ  3



44

Taam 1 Izu Ụka 8 Ihe Ọmụmụ  3 na 4

Ihe Ọmụmụ  4



45

Taam 1 Izu Ụka 9 Ihe Ọmụmụ  1 na 2

Eze m dị ọcha
A kụziiri anyị gbasara adịmọcha 
ụnyaahụ. Asara m ahụ, taa atụ, ma 
zaa ihe. Onye nkụzi anyị lere anyị 
eze, mbọ na ntutu isi. Eze m dị ezigbo 
ọcha. Anyị zara klaasị, hichaa oche. 
Ndụka bọchara ahịhịa, kpoo ha ma, 
kpọọ ha ọkụ. Ebe niile dị ọcha.



46

Taam 1 Izu Ụka 9 Ihe Ọmụmụ  1 na 2

Asara m ahụ, taa atụ, zaa ihe, saa 
efere.

Ihe Ọmụmụ  1



47

Taam 1 Izu Ụka 9 Ihe Ọmụmụ  1 na 2

Ihe Ọmụmụ  2



48

Taam 1 Izu Ụka 9 Ihe Ọmụmụ  3 na 4

Ịdị Ọcha
Anyị na-edowe ebe niile ọcha Satọdee 
ọbula. Mma, ọgụ, shọvelụ na azịza ka 
anyị ji arụ ọrụ. Anyị na-asụ, zachaa 
ma kpọọ ahịhịa ọkụ. Chiọma na-aza 
ụlọ, saa ite na efere. Nkechi na-
azacha ụsọ ekwu. Uju na-echu mmiri. 
Anyị na-eji mmiri, ncha na ogbo asa 
ahụ. Anyị na-adị ọcha oge ọbụla.



49

Taam 1 Izu Ụka 9 Ihe Ọmụmụ  3 na 4

Anyị na-asụ, na-azacha, na-ekpo ahịhịa. 

Ihe Ọmụmụ  3



50

Taam 1 Izu Ụka 9 Ihe Ọmụmụ  3 na 4

Ihe Ọmụmụ  4



51

Taam 1 Izu Ụka 10

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Ada na ndị enyi ya
Ada nwere ndị  enyi atọ. Aha ha bụ Nneka, 
Zainab na Tope. Aha ụlọakwụkwọ ha bụ Unity 
Montessori Primary School, Abuja. Ha nọ na 
klaasị nke atọ. Nne  ha  zụtaara  ha akpụkpọ 
ụkwụ, akwụkwọ na mkpịsị odee. Ndị enyi atọ a 
ma akwụkwọ. Ha na-abịakwa akwụkwọ n’oge.

Ajụjụ:
1.	 Kedụ aha ndị enyi atọ a?
2.	 Gịnị ka ha ji mkpịsị odee ha eme?
3.	 Gịnị na gịnị ka gị na ndị enyi gị na-eme?

Dọkịta nyere ya panadọl, ọgwụ ịba na ọgwụ 
mmiri

Ọnụọgụgụ mkpụrụokwu e 
detete



52

Taam 2
Izu Ụka 1 -10



53

Ekwentị Nna M
Maazị Eze nwere ekwentị ‘Samsọng.’ 
Ekwentị ya dara n’ala, enyo ihu ya 
akụwaa. O wegaara ya ndị na-arụzi 
‘foonu’. E mepere ya, hụ na ime ya dị 
mmiri mmiri. ‘Batịrị’ na ‘sim kaadị’ ya 
mebichara emebi. Ọ zụtara sim ọhụụ, 
kpọọ nwa ya nwaanyị ka ọ zụtara 
ya foonu. Nwa ya zụtaara ya ʻfoonu 
Nọkịa’.

Taam 2 Izu Ụka 1 Ihe Ọmụmụ  1 na 2



54

Taam 2 Izu Ụka 1 Ihe Ọmụmụ  1 na 2

Ihe Ọmụmụ  1

Maazị Eze nwere ekwentị 
‘Samsọng.’



55

Taam 2 Izu Ụka 1 Ihe Ọmụmụ  1 na 2

Ihe Ọmụmụ  2



56

Taam 2 Izu Ụka 1 Ihe Ọmụmụ  3 na 4

Ụgbọala Nna M
Ụwa niile bụzị otu obodo. Ekwentị na 
‘kọmputa’ dịzị ebe niile. E ji ha ezirịta 
ozi, eme ʻzuum’ na ‘imeelụ’.  Nna m 
zụrụ ekwentị ‘Aịfoonu’ na ụgbọala 
‘Venza’. A na-eji ‘rimoot’ agbanye 
ụgbọala ya. Onyoonyo, ntụ oyi na njụ 
oyi dịcha n’ime ya. Ekwentị na ụgbọ 
ala nna m mara mma.



57

Taam 2 Izu Ụka 1 Ihe Ọmụmụ  3 na 4

Ihe Ọmụmụ  3

E ji ha ezirịta ozi, eme ʻzuum’ na 
‘imeelụ.’



58

Taam 2 Izu Ụka 1 Ihe Ọmụmụ  3 na 4

Ihe Ọmụmụ  4



59

Ihe Ọmụmụ  Zuum
Anyị kwesịrị inwe Ihe Ọmụmụ  asụsụ 
Igbo n’ụlọakwụkwọ. N’ụtụtụ taa, onye 
nkụzi anyị kpọrọ anyị sị, “Ihe Ọmụmụ  
anyị ga-adị na zuum.” Kemgbe 
KOVID-19 bidoro, ihe niile bụzị 
n’ịntaneetị. Ụfọdụ jikwa Fesbuuku na 
Wasaapu ezi ozi. Onye nkụzi gwara 
anyị “Ụnụ ga-eji kọmputa na mọdem 
unu bịa iji nweta netwọk.” 

Taam 2 Izu Ụka 2 Ihe Ọmụmụ  1 na 2



60

Taam 2 Izu Ụka 2 Ihe Ọmụmụ  1 na 2

Ihe Ọmụmụ  1

Onye nkụzi gwara anyị “Ụnụ 
ga-eji kọmputa na mọdem unu 
bịa iji nweta netwọk.”



61

Taam 2 Izu Ụka 2 Ihe Ọmụmụ  1 na 2

Ihe Ọmụmụ  2



62

Taam 2 Izu Ụka 2 Ihe Ọmụmụ  3 na 4

Ekwentị M
Nne Chetuya zụtaara ya ekwentị 
ọhụụ. Ọ zụtara ya n’ụlọọrụ ndị Nọkịa. 
Chetuya kpọrọ nna ya n’ekwentị sị, 
“Nna m, enweela m ekwentị” Eji m 
ekwentị m achọta ozi n’ịntaneetị. 
Ekwentị m nwere ọwa nchọta ozi dị 
iche iche.  O nwere ‘Gọgụl,‘Yahoo’ 
na ‘Opera Mini’. Ekwentị m na-
esekwa foto mara mma. Chetuya 
jikwa ekwentị ya eme Ihe Ọmụmụ  
n’ụlọakwụkwọ.

Taam 2 Izu Ụka 2 Ihe Ọmụmụ  3 na 4

Ihe Ọmụmụ  3

Chetuya kpọrọ nna ya n’ekwentị 
sị, “Nna m, enweela m ekwentị.”

Taam 2 Izu Ụka 2 Ihe Ọmụmụ  3 na 4

Ihe Ọmụmụ  4



65

Ịtụ ihe
Azụka na nwanne ya gara ahịa ịmata 
agwa. Onye na-ere agwa gwara ha 
sị,  “Anaghị m ere n’iko, ana m ere 
n’akpa.” Azụka rịọrọ ka o were penta 
manyere ya. Onye ahịa jụrụ ya, “Nke 
ego ole ka ị chọrọ?” Azụka zara sị, 
“Manyere m nke narị naịra ise.” Ọ 
manyeere ya penta abụọ.

Taam 2 Izu Ụka 3 Ihe Ọmụmụ  1 na 2



66

Taam 2 Izu Ụka 3 Ihe Ọmụmụ  1 na 2

Ihe Ọmụmụ  1

Onye ahịa jụrụ ya, “Nke ego ole 
ka ị chọrọ?”



67

Taam 2 Izu Ụka 3 Ihe Ọmụmụ  1 na 2

Ihe Ọmụmụ  2



68

Taam 2 Izu Ụka 3 Ihe Ọmụmụ  3 na 4

Nwaanyị na-akwa akwa
Nne Ada na-akwa akwa. Ọdụ ahịa  ya 
dị n’Arịaarịa, Aba. O nwere ọtụtụ ihe  
e ji akwa akwa. Ihe ndị a gụnyere: 
igwe e ji akwa akwa, aga, teepu na 
mkpa. O nwere ụmụ ọrụ. Ada gara 
ka a tụọ ya akwa. Nne Ada gwara 
nwa ọrụ ya sị, “Tụọ site n’ubu ruo 
n’ụkwụ.”



69

Taam 2 Izu Ụka 3 Ihe Ọmụmụ  3 na 4

Ihe Ọmụmụ  3

Nne Ada gwara nwa ọrụ ya sị, 
“Tụọ site n’ubu ruo n’ụkwụ.”

Taam 2 Izu Ụka 3 Ihe Ọmụmụ  3 na 4

Ihe Ọmụmụ  4



71

Uwe Adanna
Ngọzi bụ nwanne Adanna. Adanna 
na-agba nkwụ. Ha gara ahịa zụta 
akwa dị yaadị iri. Ọ gwara ndị enyi 
ya, “Nwanne m na-agba nkwụ.” Ha 
zara ya sị, “Anyị ga-eduga gị ebe a 
na-akwa akwa.” Onye na-akwa akwa 
tụrụ ahụ Adanna. Ogologo Adanna 
dị ntụ iri atọ. Obosara ubu ya dị ntụ 
iri na asatọ. Uwe ahụ a kwara mara 
mma.

Taam 2 Izu Ụka 4 Ihe Ọmụmụ  1 na 2

Taam 2 Izu Ụka 4 Ihe Ọmụmụ  1 na 2

Ihe Ọmụmụ  1

Ọ gwara ndị enyi ya, “Nwanne m 
na-agba nkwụ.”

Taam 2 Izu Ụka 4 Ihe Ọmụmụ  1 na 2

Ihe Ọmụmụ  2

Taam 2 Izu Ụka 4 Ihe Ọmụmụ  3 na 4

Nwa Maara Akwụkwọ
Emeka bụ nwa akwụkwọ. Ọ na-enwe 
mmasị n’ihe a na-akụziri ya. Izu 
gara aga, a kụziri ha ịtụ ihe. Onye 
nkụzi jụrụ ha sị, “Rula, ọ dị ntụ inchi 
ole?” Emeka zara sị, “Ọ dị inchi iri 
na abụọ.” Ọ sịrị ya,“Ị zatara ya, jisie 
ike.” Ndị klaasị kụọrọ Emeka aka. A 
maara Emeka ka nwa maara ihe.

Taam 2 Izu Ụka 4 Ihe Ọmụmụ  3 na 4

Ihe Ọmụmụ  3

Onye nkụzi jụrụ ha sị, “Rula, ọ dị 
ntụ inchi ole?”

Taam 2 Izu Ụka 4 Ihe Ọmụmụ  3 na 4

Ihe Ọmụmụ  4

Taam 2 Izu Ụka 5

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Nwaanyị na-akwa akwa
Nne Ada na-akwa akwa.  Ọdụ ahịa  ya dị 
n’Arịaarịa, Aba.  O nwere ọtụtụ ihe  e ji akwa 
akwa.  Ihe ndị a gụnyere: igwe e ji akwa akwa, 
aga, teepu na mkpa.  O nwere ụmụ ọrụ.  Ada 
gara ka a tụọ ya akwa.  Nne Ada gwara nwa 
ọrụ ya sị, “Tụọ site n’ubu ruo n’ụkwụ.”

Ajụjụ:
1.	 Kedụ onye na-akwa akwa n’akụkọ a?
2.	 Gịnị mere nwa ọrụ nne Ada ji tụọ Ada?
3.	 Ụmụ ọrụ ole ka nne Ada nwere?

Ọ gwara ndị enyi ya, “Nwanne m na-agba 
nkwụ.”

Ọnụọgụgụ mkpụrụokwu e 
detete

Ọdịdị Ji Nne M Ghere
Chigbo bụ nwa maara ihe. Nne ya 
chọrọ ighe ji n’ụtụtụ a. Ọ jụrụ Chigbo 
sị, “Kedụ ọdịdị ị chọrọ ka m waa ji a?” 
Chigbo sịrị nne ya, “waa ya okirikiri, 
trayangụlụ na mbadamba”. Anyị  ji 
ite dị okukoro ghee ya. Nna Chigbo ji 
efere sara mbara rie ji. Ha niile kelere 
nne ha maka ji a. 

Taam 2 Izu Ụka 6 Ihe Ọmụmụ  1 na 2

Taam 2 Izu Ụka 6 Ihe Ọmụmụ  1 na 2

Ihe Ọmụmụ  1

Ọ jụrụ Chigbo sị, “Kedụ ọdịdị ị 
chọrọ ka m waa ji a?”

Taam 2 Izu Ụka 6 Ihe Ọmụmụ  1 na 2

Ihe Ọmụmụ  2

Taam 2 Izu Ụka 6 Ihe Ọmụmụ  3 na 4

Anụ buru ibu
Uche na nna ya na-ezu ike. Nna ya 
jụrụ ya sị, “Ị hụtụla enyi?” Uche zara 
ya na enyi bukarịchara anụ ndị ọzọ. 
Ọ gbara ezigbo dimkpa. Ụkwụ ya buru 
ibu, na-ada gidigidi n’ala. Imi na mpi 
ya toro ogologo, pịa ọnụ. Ntị ya sara 
mbara, azụ ya dị mbadamba. Ụmụ 
anụmanụ ndị ọzọ na-agbara ya ọsọ.

Taam 2 Izu Ụka 6 Ihe Ọmụmụ  3 na 4

Ihe Ọmụmụ  3

Nna ya jụrụ ya sị, “Ị hụtụla enyi?”

Taam 2 Izu Ụka 6 Ihe Ọmụmụ  3 na 4

Ihe Ọmụmụ  4

Akị Oyibo
Nna Ada zụtara akị oyibo dị okirikiri. 
Ha kụwara ya, were mma kee ya. Ada 
ketara nke dị ka blọọkụ. Ngọzi ketara 
nke dị ka rektangụlụ. Akị ahụ tọrọ ụtọ 
nke ukwu. Ada jụrụ nne ya, “Ị ga-ata 
akị?” Nne Ada jụrụ, “Onye wetara 
akị?” Ada gwara ya na ọ bụ nna ya 
wetara akị. N’ezie, akị ahụ atọka. 

Taam 2 Izu Ụka 7 Ihe Ọmụmụ  1 na 2

Taam 2 Izu Ụka 7 Ihe Ọmụmụ  1 na 2

Ihe Ọmụmụ  1

Ada jụrụ nne ya, “Ị ga-ata akị?”

Taam 2 Izu Ụka 7 Ihe Ọmụmụ  1 na 2

Ihe Ọmụmụ  2

Taam 2 Izu Ụka 7 Ihe Ọmụmụ  3 na 4

Ji toro ogologo
Otu ụbọchị, Obi na nne ya gara ahịa 
zụta ji toro ogologo. Obi jụrụ nne ya 
ma ha nwere ike ịzụta ji dị sukwia. Ọ 
sịrị ya mba. Nne ya wara ji ahụ n’ụdị 
dị iche iche ma jụọ ya ihe nke ọbụla 
bụ. Ọ jụrụ ya, “Kedụ ọdịdị ji nke a?” 
Ọ zaa ya, “Ọ di okirikiri.”

Taam 2 Izu Ụka 7 Ihe Ọmụmụ  3 na 4

Ihe Ọmụmụ  3

Ọ jụrụ ya, “Kedụ odịdị ji nke a?”

Taam 2 Izu Ụka 7 Ihe Ọmụmụ  3 na 4

Ihe Ọmụmụ  4

Agụụ
Uchenna si njem lọbata. Agụụ ji ya 
aka. O nwebeghị erimeri bara ya 
ọnụ kemgbe ụtụtụ. Uchenna jụrụ 
nwanne ya, “Kedụ ihe ụnụ siri?” 
Ọ banyere n’ụsọ ekwu hụ osikapa 
na agwa. Uchenna wetara efere na 
ngajị kupụta nri. O werekwara mmiri 
ọṅụṅụ dị na njụ oyi. O buuru ihe oriri 
ahụ banye n’ime ụlọ ya. Nri ahụ bụ 
ọtọnụbụrụ.

Taam 2 Izu Ụka 8 Ihe Ọmụmụ  1 na 2

Taam 2 Izu Ụka 8 Ihe Ọmụmụ  1 na 2

Ihe Ọmụmụ  1

Uchenna jụrụ nwanne ya, “Kedụ 
ihe unu siri?”

Taam 2 Izu Ụka 8 Ihe Ọmụmụ  1 na 2

Ihe Ọmụmụ  2



93

Taam 2 Izu Ụka 8 Ihe Ọmụmụ  3 na 4

Ncheta Ọmụmụ Ekene
Echi bụ ncheta ọmụmụ Ekene. A mụrụ 
ya n’ọnwa Ọgọstụ. Ọ na-atụ anya ya 
kwa afọ. Nne Ekene jụrụ ya, “Ị chọrọ 
ka m kpọọ oriri?” O kwuru na nnukwu 
oriri na ọṅụṅụ ga-adị. Osikapa, ụkwa 
na ihe oriri ndị ọzọ ga-ejupụta. 
Mmanya ọtọbịrịbịrị na nke ọcha ga-
adịkwa. Nne ya kwenyere ịzụta ihe 
ndị a maka ụbọchị ncheta ọmụmụ ya.

Taam 2 Izu Ụka 8 Ihe Ọmụmụ  3 na 4

Ihe Ọmụmụ  3

Nne Ekene jụrụ ya, “Ị chọrọ ka m 
kpọọ oriri?”

Taam 2 Izu Ụka 8 Ihe Ọmụmụ  3 na 4

Ihe Ọmụmụ  4

Nri dị iche iche 
Arịnze jụrụ onye nkụzi, “Gịnị bụ nri?” 
Onye nkụzi zara ya na nri bụ ihe na-
ejigide ndụ mmadụ. Ndị Igbo nwere 
akpụ, ọka, na  ji. Ha nwekwara inine, 
mgbọrọdị na olugbu. Mkpụrụosisi 
ha gụnyere oroma, ube na mango. 
Osikapa, akpụ na ji na-enye ike. Agwa 
na-enye ọbara. Mkpụrụosisi na-edozi 
ahụ nke ọma. N’ezie, nri bara nnukwu 
uru.

Taam 2 Izu Ụka 9 Ihe Ọmụmụ  1 na 2

Taam 2 Izu Ụka 9 Ihe Ọmụmụ  1 na 2

Ihe Ọmụmụ  1

Arinze jụrụ onye nkụzi, “Gịnị bụ 
nri?”

Taam 2 Izu Ụka 9 Ihe Ọmụmụ  1 na 2

Ihe Ọmụmụ  2

Taam 2 Izu Ụka 9 Ihe Ọmụmụ  3 na 4

Nri Mz. Ifedị
Maazị na Oriakụ  Ifedị na-esi nri 
ahia. Ha na-agba mbọ. Ha siri nri na 
mmemme agbamnkwụ Nkechi. Maazị 
Ifedị sụrụ akpụ, sụọ ede. Oriakụ 
Ifedị tere ofe olugbu, tee ofe egwusi. 
Ada ha nwaanyị bụ Chiọma gwọrọ 
abacha.  Nwa ha nwoke Chima siri 
ụkwa, hụọ ji. Nri niile e siri n’ụlọ 
Nkechi tọrọ ụtọ. Icheghị na ndị ọbịa 
ha nwere ezigbo aṅụrị? 

Taam 2 Izu Ụka 9 Ihe Ọmụmụ  3 na 4

Ihe Ọmụmụ  3

Icheghị na ndị ọbịa ha nwere 
ezigbo aṅụrị?

Taam 2 Izu Ụka 9 Ihe Ọmụmụ  3 na 4

Ihe Ọmụmụ  4

Taam 2 Izu Ụka 10

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Uchenna si njem lọbata. Agụụ ji ya aka. O 
nwebeghị erimeri bara ya ọnụ kemgbe ụtụtụ. 
Uchenna jụrụ nwanne ya, “Kedụ ihe unu siri?” Ọ 
banyere n’ụsọ ekwu hụ osikapa na agwa. Uchenna 
wetara efere na ngajị kupụta nri. O werekwara 
mmiri ọṅụṅụ dị na njụ oyi. O buuru ihe oriri ahụ 
banye n’ ime ụlọ ya. Nri ahụ bụ ọtọnụbụrụ.

Ajụjụ:

     1. Kedụ onye si njem lọta?
     2.  Olee oge Uchenna ji bata njem ya?
     3.   Gịnị ka a na-ahụgasị n’ime ụsọ ekwu nne 
           gị?

Ada jụrụ nne ya, “Ị ga-ata akị?”

Ọnụọgụgụ mkpụrụokwu e 
detete

Taam 3
Izu Ụka 1 - 10

Ụgbọala Ụlọakwụkwọ Ijeọma 
Taa bụ Mọnde. Ijeọma ejikerechaala 
ịga akwụkwọ. Ụgbọala ụlọakwụkwọ 
ha na-apụta n’elekere asaa. Pipipii! 
Ka opi ụgbọala ha na-ada. Ijeọma 
gbapụtara, banye ụgbọala. Ka ha 
nupuru, Ijeọma tikuru enyi ya sị, 
“Lee! Ngọzi, osisi niile dị n’ụzọ 
na-agba ọsọ!” Ka ọkụ okporo ụzọ 
chawara mmee mmee, ha kwụsịrị 
ka ọ chagharịa. Ha ji nkeji iri ruo 
ụlọakwụkwọ ha.

Taam 3 Izu Ụka 1 Ihe Ọmụmụ  1 na 2

Taam 3 Izu Ụka 1 Ihe Ọmụmụ  1 na 2

Ihe Ọmụmụ  1

Ka ha nupuru, Ijeọma tikuru enyi 
ya sị, “Lee! Ngọzi, osisi niile dị 
n’ụzọ na-agba ọsọ!”

Taam 3 Izu Ụka 1 Ihe Ọmụmụ  1 na 2

Ihe Ọmụmụ  2

Taam 3 Izu Ụka 1 Ihe Ọmụmụ  3 na 4

Ụgbọ Oloko
Ude nọ n’ọdụ ụgbọ oloko. Ọ na-
aga Kano. N’oge na-adịghị anya, 
ọ nụrụ, ‘Pio! Pio! Pio! Ụgbọ oloko 
kwụsịrị, Ude banye. Ụgbọ oloko 
ahụ nwere nkebi iri. Ude nọ na 
nkebi nke asatọ. Ụgbọ oloko na-aga 
n’okporo igwe abụọ ma nwekwaa 
anwụrụ ọkụ na-esi n’elu ya apụta. 
Ọ naghị agba oke ọso ka ụgbọala. 
Ude ruru Kano n’abalị.

Taam 3 Izu Ụka 1 Ihe Ọmụmụ  3 na 4

Ihe Ọmụmụ  3

N’oge na-adịghị anya, ọ nụrụ, 
‘Pio! Pio! Pio!

Taam 3 Izu Ụka 1 Ihe Ọmụmụ  3 na 4

Ihe Ọmụmụ  4

Ibu Nne Ebuka
Nne Ebuka si mba ofesi bulata ọtụtụ 
ibu. Ezinụlọ ya gara ọdụ ụgbọelu 
ibulata ha. Ebuka hụrụ ka ụgbọelu 
si fetuo n’ala. “Ewoo! Lee ụgbọelu,” 
bụ mkpu dapụrụ ya n’ọnụ. “O nwere 
nku abụọ na ụkwụ atọ.” Nna Ebuka 
tinyere ibu ụfọdụ n’ụgbọala ya, 
tinyekwa ụfọdụ n’ụgbọmmiri na-aga 
Asaba. O tinyere ndị ọzọ n’ụgbọ oloko 
na-aga Abụja. N’ezie! ụgbọelu amaka!

Taam 3 Izu Ụka 2 Ihe Ọmụmụ  1 na 2

Taam 3 Izu Ụka 2 Ihe Ọmụmụ  1 na 2

Ihe Ọmụmụ  1

“Ewoo! Lee ụgbọelu,” bụ mkpu 
dapụrụ ya n’ọnụ.

Taam 3 Izu Ụka 2 Ihe Ọmụmụ  1 na 2

Ihe Ọmụmụ  2



113

Taam 3 Izu Ụka 2 Ihe Ọmụmụ  3 na 4

Ọdụ Ụgbọmmiri
Udoka bụ nwata akwụkwọ. Nwanne 
ya nwoke, Emeka, bi na mba mmiri. 
Udoka gara ezumike n’ụlọ ya. 
Emeka kpọgara ya n’ọdụ ụgbọmmiri. 
“Chi m oo! Lee ka ebili mmiri na-
atụgharị” ka Udoka tiri. Ha hụrụ 
ụgbọmmiri buru ibu ka ụlọ. E nwere 
ụgbọmmiri na-ebu ndị njem na ibu, 
ma nwekwaa ndị na-ebu naanị ibu. 
Ụgbọmmiri na-agba n’elu mmiri.

Taam 3 Izu Ụka 2 Ihe Ọmụmụ  3 na 4

Ihe Ọmụmụ  3

“Chi m oo! Lee ka ebili mmiri 
na-atụgharị” ka Udoka tiri.

Taam 3 Izu Ụka 2 Ihe Ọmụmụ  3 na 4

Ihe Ọmụmụ  4

Ekwentị Nna Ndidi
Nna Ndidi nwere ekwentị mara mma. 
O ji ya ezi ndị enyi na ezinụlọ ya 
ozi. Ọ na-ejikwa ya eme Wasaapụ 
na Fesbuku. Otu ụbọchị, Ndidi nụrụ 
ka nna ya tiri, “Chi m o!” Ọ gbagara 
ebe nna ya nọ iji mara ihe merenụ. O 
tikwara “Chi m o!” mgbe ọ hụrụ na 
ekwentị nna ya dara, kụwaa. N’echi 
ya, a rụziri ekwentị ahụ, obi wee bụrụ 
mmadụ niille sọ aṅụrị.

Taam 3 Izu Ụka 3 Ihe Ọmụmụ  1 na 2

Taam 3 Izu Ụka 3 Ihe Ọmụmụ  1 na 2

Ihe Ọmụmụ  1

O tikwara “Chi m o!” mgbe ọ hụrụ 
na ekwentị nna ya dara, kụwaa.

Taam 3 Izu Ụka 3 Ihe Ọmụmụ  1 na 2

Ihe Ọmụmụ  2

Taam 3 Izu Ụka 3 Ihe Ọmụmụ  3 na 4

Kọmputa Nne Ndụka
Nne Ndụka bụ onye nkụzi. O nwere 
kọmputa. Ọ na-eji kọmputa ya arụ 
ọrụ mgbe ọbụla. Ọ na-eji maụsụ na 
kiibọd apị kọmputa. Otu ụbọchị, 
kọmputa ya nyụrụ ọkụ. Ọ jụrụ 
Ndụka, “Chei!, Gịnị mere kọmputa 
a?” Ndụka tiri, “Ewoo! Ọ nyụọla 
ọkụ.” Ndụka kwụnyere ya n’ọkụ ma 
gwa ya na o wetela ọkụ. Obi di nne 
ya mma maka nke a.

Taam 3 Izu Ụka 3 Ihe Ọmụmụ  3 na 4

Ihe Ọmụmụ  3

Ọ jụrụ Ndụka, “Chei!, Gịnị mere 
kọmputa a?”

Taam 3 Izu Ụka 3 Ihe Ọmụmụ  3 na 4

Ihe Ọmụmụ  4



122

Ụwa Ọhụụ
Ụwa anyị nọ n’ime ya agbanweela. Ewe 
batala nkanụzụ dị iche iche. Oge gboo, 
e nwere ọtụtụ ụzọ mgbasa ozi. A na-eji 
ikoro, ekwe, ogene na egbe mkpọnala 
agbasa ozi. Taa, a na-eji kọmputa, 
ekwentị, redio, onyoonyoo na igwe ozi 
ndị ọzọ agbasa ozi. N’eziokwu!, mgbasa 
ozi n’oge ugbu a bụzị ihe dị mfe ma 
dịkwa ngwa. N’ezie!, ụzọ mgbasa ozi 
ọgbara ọhụrụ amaka!

Taam 3 Izu Ụka 4 Ihe Ọmụmụ  1 na 2

Taam 3 Izu Ụka 4 Ihe Ọmụmụ  1 na 2

Ihe Ọmụmụ  1

N’eziokwu!, mgbasa ozi n’oge ugbu a 
bụzị ihe dị mfe ma dịkwa ngwa.

Taam 3 Izu Ụka 4 Ihe Ọmụmụ  1 na 2

Ihe Ọmụmụ  2

Taam 3 Izu Ụka 4 Ihe Ọmụmụ  3 na 4

Onyoonyoo Plasma
Ejinkonye bụ injinịa. Di ya bụ ọka ikpe. 
Ha nwere ụmụaka atọ. Ejinkeonye 
zụtaara ụmụ ya onyoonyoo plasma. 
Onyoonyoo nke a buru ibu, dị 
mbadamba. E konyere ya n’ahụ aja 
palọ ha. O nwere rịmootu e ji agbanye 
ma na-agbanyụ ya. Onyinyo mmadụ 
na-apụta nke ọma na ya. Onyoonyoo 
nke a makarịrị nke ochie ha. Chaị!  
Onyoonyoo plasma bụ ọpụrụ iche. 
N’ezie, ọ mara mma!

Taam 3 Izu Ụka 4 Ihe Ọmụmụ  3 na 4

Ihe Ọmụmụ  3

Chaị! Onyoonyoo plasma bụ 
ọpụrụ iche. N’ezie, ọ mara mma!

Taam 3 Izu Ụka 4 Ihe Ọmụmụ  3 na 4

Ihe Ọmụmụ  4

Taam 3 Izu Ụka 5

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Nne Ndụka bụ onye nkụzi. O nwere kọmputa. Ọ 
na-eji kọmputa ya arụ ọrụ mgbe ọbụla. Ọ na-
eji maụsụ na kiibọd apị kọmputa. Otu ụbọchị, 
kọmputa ya nyụrụ ọkụ. Ọ jụrụ Ndụka, “Chei!, 
Gịnị mere kọmputa a?” Ndụka tiri, “Ewoo! Ọ 
nyụọla ọkụ.” Ndụka kwụnyere ya n’ọkụ ma gwa 
ya na o wetela ọkụ. Obi di nne ya mma maka 
nke a.

Ajụjụ:
1.	 Gịnị ka nne Ndụka na-arụ?
2.	 Gịnị mere nne Ndụka jiri jụọ maka 

kọmputa ya?
3.	 Olee ngwa abụọ ndị ọzọ kọmputa ji arụ 

ọrụ?

Emeka kpọgara ya n’ọdụ ụgbọmmiri. “Chi m 
oo! Lee ka ebili mmiri na-atụgharị” ka Udoka 
tiri.

Ọnụọgụgụ mkpụrụokwu e 
detete

Osimiri Naịja
Amadị na ezinụlọ ya bi nso n’Osimiri 
Naịja. Osimiri Naịja dị n’Ọnịcha, na 
Steeti Anambara. O buru ibu ma nwee 
akwa mmiri. E nwekwara njin na-
amịpụta aja uzuzu. Ndị mmadụ na-
abịakarị Osimiri Naịja ime ọtụtụ ihe dị 
iche iche. Amadị ji ukpoo egbu azụ. Uche 
nọ n’akụkụ mmiri afọ olugbu. Chioma nọ 
n’ime ụgbọ ghanye ụgbụ na mmiri. Azụ si 
n’Osimiri Naịja na-ebu ibu.

Taam 3 Izu Ụka 6 Ihe Ọmụmụ  1 na 2

Taam 3 Izu Ụka 6 Ihe Ọmụmụ  1 na 2

Ihe Ọmụmụ  1

Taam 3 Izu Ụka 6 Ihe Ọmụmụ  1 na 2

Ihe Ọmụmụ  2

Taam 3 Izu Ụka 6 Ihe Ọmụmụ  3 na 4

Mgbochi Mbuze
Taa bụ Satọdee mbụ n’ọnwa. Ndị 
ntorobịa Amaeke na-edozi gburugburu 
ha. Ụfọdụ na-akụchi osisi ndị ikuku 
kwaturu. Ndị ọzọ ji baro ekpochi ebe 
mbuze mebiri ụzọ. Ihuọma, Adaakụ, 
Ụzọnna na Ekene so arụ ọrụ. Ihuọma 
na Adaakụ so ekpocha ọwa mmiri. 
Ụzọnna na Ekene so ekpochi mbuze. 
Ha ji aja na okwute emechi ebe mmiri 
mebiri ụzọ. Ọrụ ha rụrụ mara ezigbo 
mma.

Taam 3 Izu Ụka 6 Ihe Ọmụmụ  3 na 4

Ihe Ọmụmụ  3

Taam 3 Izu Ụka 6 Ihe Ọmụmụ  3 na 4

Ihe Ọmụmụ  4

Azụka na iyi Ngene
Nne Azụka kpọrọ oku, “Azụka! 
Azụka!”Azụka zara, “Nne, ị kpọrọ 
m oku?” Nne ya gwara ya gaa chute 
mmiri n’iyi. Aha iyi ahụ bụ Ngene. Ụzọ 
iyi Ngene jupụtara na ndagwurugwu. 
Azụka buuru udu chuwe iyi. Ka ọ na-
agafe ndagwurugwu, o zutere enyi ya bụ 
Chidimma. O tiri, “Chi m ooo!” Ha jikọrọ 
aka ọnụ n’ịhụnanya ma soro gaa ichutere 
nne ha mmiri.

Taam 3 Izu Ụka 7 Ihe Ọmụmụ  1 na 2

Taam 3 Izu Ụka 7 Ihe Ọmụmụ  1 na 2

Ihe Ọmụmụ  1

Taam 3 Izu Ụka 7 Ihe Ọmụmụ  1 na 2

Ihe Ọmụmụ  2

Taam 3 Izu Ụka 7 Ihe Ọmụmụ  3 na 4

Ezu Agụlụ
Okechi gara njem nlepụ anya n’Ezu 
Agụlụ. O nwere ọtụtụ akụkọ ọ ga-
akọrọ ndị enyi ya gbasara ezu ahụ. 
Ezu Agụlụ bụ mmiri anaghị ehupụ 
ehupụ ma nwekwaa ọtụtụ agụiyi bi 
n’ime ya. Ndị enyi ya jụrụ sị, “Ị hụrụ 
agụiyi ole?” Okechi hụrụ otu nnukwu 
agụiyi na ụmụ ya anọ. Obi dị ya mma 
ịkọrọ ndị enyi ya gbasara njem ọ gara 
n’Ezu Agụlụ. 

Taam 3 Izu Ụka 7 Ihe Ọmụmụ  3 na 4

Ihe Ọmụmụ  3

Taam 3 Izu Ụka 7 Ihe Ọmụmụ  3 na 4

Ihe Ọmụmụ  4

Ọka Mgba a Ma Ama

Michael Ọkpala bụ ọka mgba a ma ama. 
Ọ bụ dike ala Naịjirịa. Ọ bụ onye Neni 
nke Steeti Anambara. A na-akpọkarị ya 
“Power Mike” maka ike dị egwu ọ na-
akpa. Ọ bụ nwoke gbasiri ike. Ọ gbaala 
mgba na mba ụwa dị iche iche ma 
merie. Power Mike tuuru ugo dị ka ọka 
mgba anaghị emeri emeri nke mba ụwa. 
N’eziokwu! Power Mike siri ike dị egwu.

Taam 3 Izu Ụka 8 Ihe Ọmụmụ  1 na 2

Taam 3 Izu Ụka 8 Ihe Ọmụmụ  1 na 2

Ihe Ọmụmụ  1

Taam 3 Izu Ụka 8 Ihe Ọmụmụ  1 na 2

Ihe Ọmụmụ  2

Taam 3 Izu Ụka 8 Ihe Ọmụmụ  3 na 4

Chiọma Ajụnwa
Chiọma Ajụnwa bụ ezi nwa afọ Naịjirịa. 
Ọ bụ onye Ahịazụ Mbaise nke Steeti Imo. 
Ọ bụ onye mbụ nwetara ihe nrite ọlaedo 
n’agbamọsọ na Naịjirịa. Ọ bụkwa nwaanyị 
Afrịka mbụ nwetara ihe nrite ọlaedo 
n’agbamọsọ. Chiọma bụkwa nwaanyị mbụ 
sorola n’asọmpi egwuregwu bọọlụ FIFA 
nke ụmụ nwaanyị. Ọ bụghị naanị nke a! 
Chiọma bụkwa onye uwe ojii na Naịjirịa. 
Ihe o mepụtarala kwesịrị nṅomi.



145

Taam 3 Izu Ụka 8 Ihe Ọmụmụ  3 na 4

Ihe Ọmụmụ  3

Taam 3 Izu Ụka 8 Ihe Ọmụmụ  3 na 4

Ihe Ọmụmụ  4



147

Prọf. Dọra Nkem Akụnyịlị
Prọf. Dọra Akụnyịlị bụ inyomike. Ọ bụ 
onye Agụlụ na Steeti Anambara. Dọra 
bụ ọkụ ọgwụ, onye nkụzi nakwa onye 
ọrụ gọọmentị. Ọ bụ onyeisi a ma ama 
nke NAFDAC, ụlọọrụ gọọmentị na-
agba mgba megide ọgwụ adịgboroja na 
Naịjirịa. Dọra bụkwara Mịnịsta mgbasa 
ozi. O tutere ugo dị iche iche n’ihi ọrụ 
ọma ya. Ezi agwa Dọra Akụnyịlị bụ ịgba 
ma bụrụ nke kwesịrị nṅomi.

Taam 3 Izu Ụka 9 Ihe Ọmụmụ  1 na 2

Taam 3 Izu Ụka 9 Ihe Ọmụmụ  1 na 2

Ihe Ọmụmụ  1

Taam 3 Izu Ụka 9 Ihe Ọmụmụ  1 na 2

Ihe Ọmụmụ  2

Taam 3 Izu Ụka 9 Ihe Ọmụmụ  3 na 4

Dkt. Nnamdị Azịkiwe
Dkt. Nnamdị Azịkiwe bụ dike mba 
Afrịka. A na-akpọkarị ya “Zik”. Ọ bụ 
nwa afọ Ọnịcha na Steeti Anambara, 
mana a mụrụ ya na Zungeri, Steeti 
Naịja. Ọ na-asụ Igbo, Awụsa na obere 
Yoroba. Zik bụ onyeisi mbụ ọwụwa 
anyanwụ Naịjirịa, onyeisi oche Sinet 
mbụ na Onyeisi ala Naịjirịa mbụ. 
E sere isi ya n’akwụkwọ ego N500. 
N’ezie!, mbọ ọ gbaara Naịjirịa adịghị 
nchefu. 

Taam 3 Izu Ụka 9 Ihe Ọmụmụ  3 na 4

Ihe Ọmụmụ  3

Taam 3 Izu Ụka 9 Ihe Ọmụmụ  3 na 4

Ihe Ọmụmụ  4

Taam 3 Izu Ụka 10

Akwụkwọ Nnwale

Aha nwa Akwụkwọ:

Mpaghara 1:  Mkpụrụedemede

Mpaghara 2: Agụmagụ Aghọtaazaa

Mpaghara 3: Akpọọ Edee

Nkwupụta Onye Nkụzi:

Prọf. Dọra Akụnyịlị bụ inyomike. Ọ bụ onye Agụlụ 
na Steeti Anambara. Dọra bụ ọkụ ọgwụ, onye 
nkụzi nakwa onye ọrụ gọọmentị. Ọ bụ onyeisi a 
ma ama nke NAFDAC, ụlọọrụ gọọmentị na-agba 
mgba megide ọgwụ adịgboroja na Naịjirịa. Dọra 
bụkwara Mịnịsta mgbasa ozi. O tutere ugo dị iche 
iche n’ihi ọrụ ọma ya. Ezi agwa Dọra Akụnyịlị bụ 
ịgba ma bụrụ nke kwesịrị nṅomi.

Ajụjụ:
1.	 Onye ebee ka Prof. Dọra Akụnyịlị bụ?
2.	 Gịnị mere agwa Prọf. Dọra Akụnyịlị ji dị 

mma nṅomi?
3.	 Gịnị ka ị chọrọ ịbụ n’ọdịnihu?

Ndị enyi ya jụrụ sị, “Ị hụrụ agụiyi ole?” Okechi 
hụrụ otu nnukwu agụiyi na ụmụ ya anọ.

Ọnụọgụgụ mkpụrụokwu e 
detete

